
 བམ་པོ་ ༢༩    ཨང་ ༥་   སྒང་ཏོག་    དབྱིན་ཟླ་  ༢་   ཆེ༹ས་ ༦་    གཟའ་ པ་སངས་       ལོ་༢༠༢༦          ཤོག་ལེབ་ ༡      

༎སི་སྐིམ་ ཧེ་རལཊ༎

        Contd. To pg.4

གཙོ་སྤྱི་ བློན་པོ་ཀིས་ རྒྱལ་བ་ རིན་པོ་ཆེ་ལོ་ བཀྲ་ཤིས་ གཙོ་སྤྱི་ བློན་པོ་ཀིས་ རྒྱལ་བ་ རིན་པོ་ཆེ་ལོ་ བཀྲ་ཤིས་ 
བདེ་ལེགས་ གནང་བོ།བདེ་ལེགས་ གནང་བོ།

སྒང་ཏོག་ དབྱིན་ཟླ་ ༢་

ཆེ༹ས་༢ གཅོ༹་སྤྱི་ བློན་པོ་ སྐུ་

ཞབས་ པྲེ༹མ་སིང་ ཏ་མང་

གིས་ ཚེས་ ༢་ ཉིན་ཚེ་ རྒྱལ་

བ་ ་རིན་པོ་ཆེ་ ཀིས་ ད་རེས་ 

རང་ (Grammy Award for 

Best Audiobook Narration 

for Meditation) གསོལ་

རས་ བཞེས་པོའི་ན་ ཁོང་ལོ་ 

སྙིང་གཏམ་ལས་ བཀྲ་ཤིས་ 

བདེ་ལེགས་ ཕུལ་བོ་ ཨིན། 

གསོལ་རས་ འདི་འརྒྱད་སྟི་ 

གུས་ཞབས་ བྱམས་སྙིང་ཇི་ 

ཤེས་རབ་དང་ འཇོ༹མ་གླིང་ 

ཡོངས་ཀྱི་ ཁྱད་ལེན་ གནང་

ཤད་ ཨིན།ཁོང་གིས་ གསུང་

སྐད་ འཇམ་པོ་ དང་ གྱངས་

མེད་ སླབ་སྟོན་ཅུ༹་ འརྒྱུད་སྟི་ 

གྱངས་མེད་ འགྲ་བོ་ སེམས་

ཅན་ཅུ༹་ལོ་ ཞེ་བདེ་ ཐོབ་ཤད་ 

དང་ ང་ཅག་ལོ་ ཡང་ སླབ་

སྟོན་ བཟང་པོའི་ ལམ་སྟོན་ 

སྲིད་སྐྱོང་ མཆོག་གིས་ གཙོ་སྤྱི་ བློན་པོ་ལོ་ བཀྲ་ཤིས་ སྲིད་སྐྱོང་ མཆོག་གིས་ གཙོ་སྤྱི་ བློན་པོ་ལོ་ བཀྲ་ཤིས་ 
བདེ་ལེགས་ གནང་བོ།བདེ་ལེགས་ གནང་བོ།

སྒང་ཏོག་ དབྱིན་ཟླ་ ༢ ཚེས་ 
༥ཿ འབྲས་ལྗོངས་ཀྱི་ སྲིད་
སྐྱོང་ སྐུ་ཞབས་ ཨོམ་ པར་
ཀ༹ས་ མ་ཐུར་ མཆོག་གིས་ 
འཁྲུངས་སྐར་ ཉིན་ ཤོར་ན་ 
གཙོ་སྤྱི་ བློན་པོ་ སྐུ་ཞབས་ 
པྲེ༹མ་ སིང་ཏ་མང་ལོ་ བཀྲ་
ཤིས་ བདེ་ལེགས་ གནང་
བོ་ སྦད། ཁོང་གི་ གཙོ་སྤྱི་ 
བློན་པོ་ལོ་ བཀྲ་ཤིས་ བདེ་
ལེགས་ མཉམ་པོ་ ཁོང་གི་ 

སྐུ་གཟུགས་ དྲངས་བོ་ དང་ 

སྐུ་ཚེ་ རིང་བོ་ ཐུགས་སྨན་ 

ཡང་ གནང་བོ་ སྦད། སྲིད་

སྐྱོང་ མཆོག་གིས་ གཙོ་སྤྱི་ 

བློན་པོ་ཀིས་ མི་སེར་ གཡོག་

ལོ་ ཐོག་སྟོད་མ་ བཞག་

ཅན་ མངའ་སྡེ་ཀི་ ཡར་རྒྱས་ 

དོན་ལོ་ ཐུགས་ཤུགས་ རྒྱ་

ཆེ་དྲགས་ གནང་བོའི་ རེ་

བ་ བཞག་ ཡོད་པོ་ སྦད།

འབྲས་ལྗོངས་ཀྱིས་ ཏྲི་རི་པུ་ར་ན་ གོ་སྒྲིགས་ ནི་ཏི་ ས་གནས་ འབྲས་ལྗོངས་ཀྱིས་ ཏྲི་རི་པུ་ར་ན་ གོ་སྒྲིགས་ ནི་ཏི་ ས་གནས་ 
གཏམ་འབྲེལ་ ལས་རིམ་ན་ ཐུགས་འགན་ བཞེས་གཏམ་འབྲེལ་ ལས་རིམ་ན་ ཐུགས་འགན་ བཞེས་པོ།པོ།

ཏྲི་རི་པུ་ར་ དབྱིན་ཟླ་ ༢ ཚེས་ 
༣ཿ འབྲས་ལྗོངས་ཀྱི་ ཏྲི་རི་པུ་
ར་ན་ མདང་ལས་ མངའ་སྡེ་ 
རོགས་རམ་ ལས་རིམ་ ཡང་
ལས་ནེ་ state support 

Mission ནང་ཆ༹ད་ Aayo-

gat Hotel polo Tower, 

Agartala, Tripuraon ན་ 
གོ་སྒྲིགས་ རྐྱབས་པོའི་  ཐེང་
གསུམ་པོའི་ NITI region-

al dialogue ཡང་ལས་
ནེ་ ནི་ཏི་ ས་གནས་ གཏམ་
འབྲེལ་ ལས་རིམ་ན་ ཐུགས་
འགན་ བཞེས་པོ་ གནང་
བོ་ སྦད།ལས་རིམ་ འདི་ན་ 
ཡངས་སྡོམ་ བྱང་ཤར་ མངའ་

སྡེ་ ༡༤དང་ གཞན་ UT་
ཅུ༹་ ཡོད་པོ་ སྦད།ལས་རིམ་
་འདི་ན་ ཏྲི་རི་པུ་ར་ཀི་ གཅོ༹་
སྤྱི་ བློན་པོ་ ཊག་ཊོར་ མན་
ནིཀ་ ས་ཧ་ སྐུ་མགྲོན་ གཅོ༹་
བོ་ ཁྲི་ན་ བཞུགས་པོ་ གནང་
བོ་ སྦད།ལས་རིམ་ན་ འབྲས་
ལྗོངས་ གཞུང་གི་ Com-

missioner-cum-Sec-

retary འཆར་གཞི་དང་ 
ཡར་རྒྱས་ ལེ་ལག་གི་ དྲུང་
ཡིག་ སྐུ་ཞབས་ ཨེམ་ཊི་ 
ཤར་པོ་ དང་ གཞན་ འགོ་
བྱེད་ གཉིས་ཀྱི་ ཐུགས་འགན་ 
བཞེས་པོ་ གནང་བོ་ སྦད།

རྒྱལ་ཞིང་ རྗོ༹ང་དཔོན་ གཅོ༹་འཇི༹ན་ན་ ཆོ༹གས་འདུ་རྒྱལ་ཞིང་ རྗོ༹ང་དཔོན་ གཅོ༹་འཇི༹ན་ན་ ཆོ༹གས་འདུ་

 གོ་སྒྲིགས། གོ་སྒྲིགས།

རྒྱལ་ཞིང་ དབྱིན་ཟླ་ ༢་

ཆེ༹ས་༣ཿཿ (NEET) UG 

2026 ཆོས་རྒྱུད་ དབུས་ཀྱི་ 

གོ་སྒྲིགས་ རྐྱབས་པོའི་ དོན་

ལོ་ རྒྱལ་ཞིང་ རྗོ༹ང་ཁག་གི་ 

རྗོ༹ང་དཔོན་ སྐུ་ཞབས་ བསྟེན་

འཇི༹ན་ དི་ འབྲས་ལྗོངས་

པོའི་ གཅོ༹་འཇི༹ན་ན་ མདང་ 

ཆོ༹གས་འདུ་ གཅིག་ གོ་སྒྲིགས་ 

རྐྱབས་པོ་ སྦད། ཆོ༹གས་འདུ་

ན་ ་རྒྱལ་ཞིང་ པུ་ལིས་ འགོ་

བྱེད་ སྐུ་ཞབས་ ཆེ༹་རིང་ ཤར་

པོ་ དབུས་འཁྱིག་ན་ དཔྱད་

ཞིབ་ ཆོ༹གས་པོ་ གཅིག་ཡང་ 

བཟོ་བོ་ ཨིན།དཔྱད་ཞིབ་ 

ཆོ༹གས་པོ་ཀིས་ རྒྱལ་ཞིང་གི་ 

གྱོང་གསར་ ཐག་ཉེ་ སྲིད་

བློན་ ཤྭི༹་ གཞུང་ བུམ་མོའི་ 

མཐོ་རིམ་ སློབ་གྲྭ་ཀི་ ཆོས་

རྒྱུད་ བསྐྱེལ་ས་ ས་གནས་

ཀྱི་ དཔྱད་ཞིབ་ཡང་  གནང་

བོ་ སྦད།དཔྱད་ཞིབ་ སྐབས་

ན་ རྒྱལ་ཞིང་ རྗོ༹ང་ཁག་གི་ 

ཨེས་དོ་པི་ཨོ་ ཤེས་རིག་ལེ་

ལག་གི་ འགོ་བྱེད་ སློབ་གྲྭའི་ 

སློབ་སྤྱི་བོ་ ཨེན་ཨི་སི་ ཀི་

འགོ་བྱེད་ཅུ༹་ ཡོད་པོ་ ཨིན།

མངའ་སྡེ་ གང་གི་ གཞུང་ སློབ་གྲྭ་ཙུ་ འཇོ༹མས་བོ།མངའ་སྡེ་ གང་གི་ གཞུང་ སློབ་གྲྭ་ཙུ་ འཇོ༹མས་བོ།

སྒང་ཏོག་ དབྱིན་ཟླ་ ༢ ཚེས་ 

༤ཿ འབྲས་ལྗོངས་ མངའ་སྡེ་

ཀི་ རྗོ༹ང་ཁག་ དྲུག་ཀོའི་ གཞུང་ 

སློབ་གྲྭ་ ཐམས་ཅད་ དབྱིན་ཟླ་ 

༢ ཚེས་ ༤ གཟའ་ ལྷག་ཀོ་

ལས་ འཇོ༹མས་བོ་ སྦད།སློབ་

གྲྭ་ འཇོ༹མས་བའི་ ཉིན་ དང་པོ་

ན་ སློབ་གྲྭ་ ཐམས་ཅད་ན་ གླ་

བཏབ་ མ་དགོས་པོ་ སྟང་པོ་ 

བདེ་ སློབ་གྲྭའི་ གོས་ལག་ཙུ་ 

དང་ གཞན་ གལ་ཆེ་དྲགས་ 

ཆ་ཀ་ཙུ་ བགོ་བོ་ གནང་བོ་ 

ཨིན། གཞུང་གི་ ལམ་སྟོན་ 

དོན་བཞིན་ སློབ་ཕྲུག་ཙུ་ ཐོབ་

པའི་ དགོས་ཆས་ཙུ་ དུས་ཚད་ 

ནང་རང་ བགོ་ དགོས་པའི་ 

དོན་ཚན་ལོ་ གཞི་ བཞག་སྟི་ 

སློབ་གྲྭ་ ཤེས་རིག་ དྲུང་ཡིག་ 

སྐུ་ཞབས་ བཀྲ་ཤིས་ ཆོས་

འཕེལ་ དང་ གཞོན་ འགོ་

བྱེད་ཙུ་ཀིས་ སྒང་ཏོག་ ཐག་

ཉེ་ གཞུང་ སློབ་གྲྭ་ རྟ་གདུང་ 

ལྷུམ་བཤད་ དང་ སི་ཅེ་ 

གཞུང་ མཐོ་རིམ་ སློབ་གྲྭ་ཀི་ 

དཔྱད་ཞིབ་ གནང་བོ་ སྦད། 

འདེས་རང་ ས་ཐག་ རིང་ཀོ་ 

སློབ་གྲྭ་ཙུ་ན་ ཡང་ ཤེས་རིག་ 

ལེ་ལག་གི་ རྗོ༹ང་ཁག་ གཙོ་

བོ་ འགོ་བྱེད་ཙུ་ བཟུང་འབྲེལ་ 

དབུ་འཇི༹ན་ཙུ་ སྐུ་ཚབ་ དབུ་

འཇི༹ན་ དང་ ས་ཁུལ་ ལེ་ལག་

གི་ འགོ་བྱེད་ཙུ་ཀིས་ ཐག་

ཉེ་ཀྱི་ སློབ་གྲྭ་ཙུ་ དཔྱད་ཞིབ་ 

གནང་སྡི་ སློབ་གྲྭའི་ སློབ་སྤྱི་ 

སློབ་དཔོན་ དང་ སློབ་ཕྲུག་ 

མཉམ་པོ་ གཏམ་ཙུ་ འབྲེལ་

བ་ གནང་བོ་ སྦད། གཞུང་

གི་ ཡངས་སྡོམ་ ༧༣༦ སློབ་

གྲྭ་ ནང་ལས་ འཇི༹ན་གྱལ་ 

བརྒྱད་ཟང་གི་ སློབ་ཕྲུག་ ༣༩་

༩༤༢ ཐམ་བས་ཀི་ སློབ་གྲྭའི་ 

དེབ་ བྲི་དེབ་ སློབ་གྲྭའི་ གོས་

ལག་ ལྷམ་ དང་ སྒེབ་ཙུ་ ཐོབ་

པོ་ ཨིན། གཞུང་གི་ སློབ་

གྲྭ་ མཉམ་པོ་ དགོན་པོ་ དང་ 

སསྐྲིཊ་ སློབ་གྲྭ་ཙུ་ལོ་ སྟོང་པ་ 

བདེ་ དང་ བྲི་དེབ་ཙུ་ བགོ་བོ་ 

བྱི༹ན་བོ་ སྦད། གཞུང་གི་ ལམ་

སྟོན་ འདིའི་ འབྲས་ལྗོངས་

ཀྱི་ ཤེས་རིག་ སྒྲོགས་ལུགས་ 

དང་ ཤེས་ཡོན་ ལོ་ ད་རུང་ 

ཡ་ཕར་ ཡར་རྒྱས་ བཏང་ཤད་ 

དང་ སློབ་གྲྭ་ ཐམས་ཅད་

ལོ་ ཤེས་ཡོན་གྱི་ རོགས་རམ་ 

མཐར་འཁོར་ བཟོ་ཤད་ ཨིན།

བྱ༹་ གསོ་སྟངས་ སྟེན་ཁར་ ཉིན་གཉིས་ཀྱི་ སྦྱང་བསྡར།བྱ༹་ གསོ་སྟངས་ སྟེན་ཁར་ ཉིན་གཉིས་ཀྱི་ སྦྱང་བསྡར།

སྒང་ཏོག་ དབྱིན་ཟླ་ ༢་ཆེ༹ས་

༣ཿ མངའ་སྡེ་ཀི་ ས་གནས་ 

ཀེས་པོ་ཅིག་ན་ ཡོད་པོའི་  

ཤེས་ཡོན་ ཡོད་མཁན་ གླ་

གཡོག་ མེད་མཁན་ གཞོན་

བོ་ཅུ༹་ བྱ༹་ གསོ་སྐྱོང་ བྱ༹ས་

མཁན་ ཞིང་པོ་ དང་ ཆོ༹ང་

པོ་ སྡོམས་སྟི་ ཡངས་སྡོམ་

སྟི་ མི་ལག་༣༣ ཐམ་

བས་ལོ་ བྱ་གསོ་སྐྱོང་སྟེན་

ཁར་ ཉིནགཉིས་ཀྱི་ སྦྱང་

བསྡར་ བྱི༹ན་བོའི་  ལས་

རིམ་ མདང་ མྱོ༹ང་པོ་ སྦད། 

སྦྱང་བསྡར་ ལས་རིམ་ འདི་ 

སྒང་ཏོག་ ཐག་ཉེ་ སོ་ཀེ་

ཐང་གི་ སེམས་ཅན གསོ་

སྐྱོང་ དང་ སེམས་ཅན་ སྨན་

བཅོས་ དབུས་ཀྱི་ གོ་སྒྲིགས་ 

རྐྱབས་པོ་ སྦད།ལས་རིམ་ 

སྦྱང་བསྡར་ འདི་ན་ བྱ༹་ 

གསོ་སྐྱོང་ བྱ༹ས་སྟངས་ སྨན་

བཅོས་ ཟམ་ བཞག་སྟངས་ 

གཞུང་གི་ འཆར་གཞི་ 

སེམས་ཅན་གྱི་ Insur-

ance, subsidised loan 

ཀི་ དོན་ཆ༹ན་ཅུ༹་ ངོས་ན་ སྦྱང་

བསྡར་ གནང་བོ་ སྦད།སྦྱང་

བསྡར་ འཇུག་ ལས་རིམ་

ན་ ལེ་ལག་གི་ འགོ་བྱེད་

ཅུ༹་ཀིས་ཡང་ ཐུགས་འགན་ 

བཞེས་པོ་ གནང་བོ་  སྦད།

གཙོ་སྤྱི་ བློན་པོ་ཀིས་ རྒྱལ་བ་ རིན་པོ་ཆེ་ལོ་་་་་་་་་གཙོ་སྤྱི་ བློན་པོ་ཀིས་ རྒྱལ་བ་ རིན་པོ་ཆེ་ལོ་་་་་་་་་

གནང་ཤད་ ཨིན་བོ་ གཅོ༹་སྤྱི་ བློན་པོ་ ཀིས་ གསུང་བོ་ སྦད།


